
ԵՐԵՎԱՆ – 2025  



Ատենախոսության թեման հաստատվել է Խ․  Աբովյանի անվան հայկական 

պետական մանկավարժական համալսարանում։ 

 

Գիտական ղեկավար՝ բանասիրական գիտությունների 

դոկտոր,պրոֆեսոր, ՀՀ ԳԱԱ թղթակից 

անդամ Աելիտա Գուրգենի Դոլուխանյան 

 

Պաշտոնական ընդդիմախոսներ՝ բանասիրական գիտությունների դոկտոր 

Հովիկ Գաստելլոյի Մուսայելյան 

 

բանասիրական գիտությունների 

թեկնածու  

Արմեն Ավանեսի Ավանեսյան 

 

 

Առաջատար կազմակերպություն՝   Երևանի պետական համալսարան 

 

Ատենախոսության պաշտպանությունը կայանալու է 2025 թվականի նոյեմբերի 

21-ին՝ ժամը  12։ 30-ին, ՀՀ ԳԱԱ Մ․  Աբեղյանի անվան գրականության 

ինստիտուտում գործող ԲԿԳԿ-ի Գրականագիտության 003 մասնագիտական 

խորհրդում։  

 

Հասցեն՝ ք․  Երևան, Սուրբ Գրիգոր Լուսավորչի փողոց, 15։ 

Ատենախոսությանը կարելի է ծանոթանալ ՀՀ ԳԱԱ Մ․  Աբեղյանի անվան 

գրականության ինստիտուտի գրադարանում։  

 

Սեղմագիրն առաքված է 2025 թվականի հոկտեմբերի  20-ին:  

 

 

Մասնագիտական խորհրդի գիտական քարտուղար,  

բանասիրական գիտությունների թեկնածու, դոցենտ                     Ս․  Ա․  Մարգարյան 

ԱՏԵՆԱԽՈՍՈՒԹՅԱՆ ԸՆԴՀԱՆՈՒՐ ԲՆՈՒԹԱԳԻՐԸ 

 

1990-ականների սկիզբը բեկումնային էր հայ նորագույն գրականության 

պատմության համար։ Խորհրդային Միության փլուզումը, Արցախյան գոյամարտը, 

շրջափակումը երկիրը կանգնեցրել էին նոր մարտահրավերների առջև, որոնցից չէր 

կարող խուսափել նաև  գրականությունը։ Նոր իրականությունը պարտադրում էր 

գեղարվեստական արտացոլման նոր հնարներ։ Գրական-գեղարվեստական միտքը 

կարիք ուներ թարմացումների։ Վերջիններս արտահայտվում էին գրական երկի 

ձևակառուցվածքային նոր մոդելների որոնումներով, ժանրային 

փոփոխություններով,  բովանդակային տիրույթի ընդլայնումներով և տոտալ 

պարտադրանքներից, տաբուներից ազատագրումներով։ 

Այդ ժամանակաշրջանում գրական ասպարեզում հայտնված 

ամենաինքնատիպ հեղինակներից է արձակագիր, դրամատուրգ Գուրգեն 

Խանջյանը։ Ստեղծագործական կյանքի սկզբնական տարիներից քննադատությունը 

նրա գրականության նկատմամբ դրսևորել է հակասական վերաբերմունք։  

Սույն ատենախոսությունը Գ․  Խանջյանի ստեղծագործության օբյեկտիվ 

արժևորման մի փորձ է։ Աշխատանքի տարբեր գլուխներում փորձել ենք նրա 

գրական ուղին քննել տարբեր տեսադիտակներով։ Անհրաժեշտության դեպքում 

կատարել ենք  զուգահեռներ՝ փորձելով որոշակի պատկերացում ստեղծել նաև 

արդի արձակի հիմնական միտումների մասին։  

Գ․  Խանջյանի ստեղծագործությունը խորապես կապված է և՛ 

էքզիստենցիալիզմի ուղղությանը, և՛ կենսագրական իրողություններին, և՛ անկախ 

Հայաստանի հասարակական-քաղաքական հանգամանքներին։ Եթե 

ստեղծագործական կյանքի առաջին տարիներին ավելի վառ դրսևորումներ ունեին 

էքզիստենցիալիստական միտումները, և քաղաքական իրողությունները 

հիմնականում դրսևորվում էին բազմաբարդ փոխաբերությունների տիրույթում, 

ապա վերջին տարիներին առավել ակտիվանում է քաղաքական շերտը։ Այն, ի 

տարբերություն առաջին շրջանի երկերի, հնարավորինս զերծ է 

փոխաբերություններից, առավել ճակատային է և ուղղակի։ Իհարկե, սա չի 

նշանակում, որ բացարձակապես անհետանում են էքզիստենցիալիզմի հետքերը։ 

Դրանք տարբեր ծավալներով հեղինակին ուղեկցել են ստեղծագործական կյանքի 

ողջ ընթացքում։  

Անդրադարձել ենք նաև Գ․  Խանջյանի երկերի կառուցվածքային 

առանձնահատկություններին։ Տարբեր ենթագլուխներում ընդհանրացրել ենք 

կառուցվածքի առանձին ենթաշերտերին վերաբերող օրինաչափություններ՝ 

մեծապես օգտվելով համաբանության մեթոդից․  լեզվաբանական որոշ կառույցներ 

փոխադրել ենք գրականագիտական հարթակ՝ կառուցվածքային մոդելներում 

փորձելով հասնել առավելագույն ճշգրտություն։ Ներկայացրել ենք նաև 

բովանդակության և կառուցվածքի առնչությունները՝ այս կամ այն կառուցվածքային 

ձևի կիրառությունը փորձելով պատճառաբանել թեմատիկ-բովանդակային 

իրողություններով։  

 ՈՒՍՈՒՄՆԱՍԻՐՈՒԹՅԱՆ ԱՌԱՐԿԱՆ, ՆՊԱՏԱԿԸ ԵՎ ԽՆԴԻՐՆԵՐԸ 

 

Ատենախոսության առարկան Գ․  Խանջյանի գեղարվեստական 

ժառանգությունն է։ 

Ատենախոսության նպատակն է Գ․  Խանջյանի գրականության թեմատիկ և 

կառուցվածքային առանձնահատկությունների ուսումնասիրությունը 

Այս նպատակն իրականացնելու համար առաջադրվել են հետևյալ 

խնդիրները․  

1. ընդհանրացնել էքզիստենցիալիզմի ուղղության հիմնական 

հատկանիշները և Գ․  Խանջյանի ստեղծագործությունը մեկնաբանել դրանց լույսի 

ներքո՝ անհրաժեշտաբար ուշադրություն դարձնելով նաև հեղինակի կենսագրական 

առանցքային դրվագներին, 

2. Գ․  Խանջյանի գրականությունը ներկայացնել երկրի սոցիալ-քաղաքական 

իրադարձությունների շղթայում՝ հպանցիկ համեմատություններ կատարելով նաև 

արդի հայ գրականության այլ հեղինակների ստեղծագործությունների հետ, 

3. ներկայացնել Գ․  Խանջյանի երկերի կառուցվածքաբանական 

առանձնահատկությունները։ 

 

ԹԵՄԱՅԻ ՄՇԱԿՎԱԾՈՒԹՅՈՒՆԸ ԵՎ ԱՐԴԻԱԿԱՆՈՒԹՅՈՒՆԸ 

 

Արդի գրականության համապատկերը ներկայացնելու փորձեր կատարվում են 

դեռևս 2000-ականների սկզբից։ Դրանցում այս կամ այն կերպ անդրադարձ է 

կատարվում նաև Գ․  Խանջյանի ստեղծագործությանը, քանի որ վերջինս 

«յուրահատուկ բարոմետր է, որ գրեթե անսխալ ցուցանում է նաև արդի հայ արձակի 

հիմնական միտումներն ու գերիշխող հատկականությունը»1։ Ժամանակակից հայ 

գրականության այս կամ այն սեռին, ժանրին, թեմային նվիրված 

գրականագիտական աշխատություններում ևս Գ․  Խանջյանն ունի տեսանելի 

ներկայություն։ Գրիգոր Հակոբյանի «Արդի արձակի համապատկերը»2 ակնարկ-

ուրվագրում կարևոր անդրադարձ է կատարված 1990-2000 թվականներին 

ստեղծված հայ վեպի ժանրային փոփոխություններին և ենթաժանրերին։ 

Անտիուտոպիաներին նվիրված հատվածում գրականագետն իրավացիորեն բարձր է 

գնահատում Գ․  Խանջյանի «Հիվանդանոց» և Ալեքսանդր Թոփչյանի «Կիրկե կղզին» 

վեպերը3։ Հիշատակության են արժանի նաև Ժենյա Քալանթարյանի 

«Ժամանակակից հայ արձակի վիճակն ու հիմնախնդիրները»4, Վահրամ 

                                                           
1Նիկողոսյան Ա․ , Խոսքի տարածություն, Երևան, «Անտարես», 2015, էջ 183։ 
2Հակոբյան Գ․ , Հոդվածներ, Երևան, «Անտարես», 2018, էջ 188-212։ 
3Նույն տեղում, էջ 209-210։ 
4Քալանթարյան Ժ․ , Դիտանկյուն, Երևան, «Արմավ», 2015, էջ 226-247։ 

Դանիելյանի «Վեպը երազ է, որի համար ամաչում ես Լև Տոլստոյից»5 հոդվածները, 

որոնցում կան հետաքրքիր անդրադարձներ Գ․  Խանջյանի ստեղծագործությանը։ 

Ժ․  Քալանթարյանի «Ուրվագծեր արդի հայ գրականության» ձեռնարկի հատկապես 

արձակին նվիրված հատվածում6 պարբերաբար հիշատակվում է Գ․  Խանջյանի 

ստեղծագործությունը։ Վալերի Փիլոյանի «Ակնարկներ արդի հայ գրականության» 

ուսումնասիրության մեջ անդրադարձ է կատարված Գ․  Խանջյանի «Ենոքի աչքը» 

վեպին7։ Հասմիկ Խեչիկյանի «Անկախության շրջանի հայ արձակը» հոդվածում Գ․  

Խանջյանի երկերը քննվում են սոցիալ-քաղաքական իրադարձությունների շղթայում 

և պոստմոդեռնիզմի իրողությունների համաբնագրում։ Ուշադրություն է դարձված 

հատկապես աստվածաշնչյան տարընթերցումներին8։ Ա․  Ավանեսյանը «XX 

դարավերջի և XXI դարասկզբի հայ արձակի առանձնահատկությունները» 

աշխատության մեջ առանձին ենթագլուխ է նվիրել Գ․  Խանջյանի 

ստեղծագործությանը9։ «Արդի հայ դրամատուրգիան (1991-2008)» 

ուսումնասիրության մեջ նույն գրականագետը տարբեր ժանրաձևեր և 

կառուցվածքային առանձնահատկություններ քննելիս պարբերաբար 

անդրադառնում է Գ․  Խանջյանի պիեսներին10։ Էպոսի ժամանակակից գրական 

անդրադարձների ուսումնասիրության հարթակում Գ․  Խանջյանի «Նստիր Ա 

գնացքը» վեպի ապաառասպելական շերտերն է քննել Հայկ Համբարձումյանը11։ 

Գ․  Խանջյանի գրականությունը դիտարկման նյութ է դարձել նաև ավելի լայն 

ընդգրկունություն ունեցող ուսումնասիրություններում։ Վաչե Եփրեմյանի «Բնագիր 

և մեկնություն» աշխատության մեջ հայոց մշակութակերպի համաբնագրում 

անդրադարձ է կատարվում Գ․  Խանջյանի երկերի տարածական համակարգերին12։ 

Վերջիններս քննվում են իբրև մշակութաբանական նշաններ։ Զավեն Ավետիսյանը 

«Գրական ստեղծագործության հոգեբանություն» աշխատության մեջ ընդհանուր 

գծերով ներկայացրել է Գ․  Խանջյանի երկերի իրաշխարհի հատկականությունները։ 

Այս կետում գրականագետն առնչություններ է տեսնում Ֆ․  Դոստոևսկու 

                                                           
5Դանիելյան Վ․ , Վեպը երազ է, որի համար ամաչում ես Լև Տոլստոյից, տե՛ս Գրեգիրք, Երևան, 

«Սատիրիկոն», 2017, էջ 468-481։ 
6Քալանթարյան Ժ․ , Ուրվագծեր արդի հայ գրականության, Երևան, «Զանգակ-97», 2006  էջ 95-

136։ 
7Փիլոյան Վ․ , Ակնարկներ արդի հայ գրականության, Երևան, «Լուսակն», էջ 269-280։ 
8Խեչիկյան Հ․ , Սարիբեկյան Հ․ , Մոդեռնիզմի դրսևորումները 20-րդ դարի հայ գրականության 

մեջ, Երևան, Էդիթ պրինտ, Ակտուալ արվեստ, 2019, Էջ 175-179։ 
9Ավանեսյան Ա․ , XX դարավերջի և XXI դարասկզբի հայ արձակի առանձնահատկությունները, 

Երևան, «Արմավ», 2021, Էջ 224-236։ 
10Ավանեսյան Ա․ , Արդի հայ դրամատուրգիան (1991-2008), Երևան, «Գրական էտալոն», 2011, 

էջ 59-61, 84-86, 189-190 և այլն։ 
11 Համբարձումյան Հ․ , Անկախության «Սասնա ծռերը», Երևան, «Մատենադարան», 2021, էջ 38-

40։ 
12Եփրեմյան Վ․ , Բնագիր և մեկնություն, Երևան, «Անտարես», 2013, էջ 216-227։ 

«հերոսների տիեզերքի» հետ13։ Զ․  Ավետիսյանն անդրադարձել է նաև Գ․ Խանջյանի 

երկերի թեմատիկ, գաղափարական, մասամբ նաև կառուցվածքաբանական 

առանձատկություններին։ Գ․  Խանջյանի աստվածաշնչյան թեմաներով երկերին 

«հիսուսյան վեպերի» համաբնագրում անդրադարձել է Հայկանուշ Շարուրյանը14։ 

Գ․  Խանջյանի տարբեր երկերի մասին հոդվածներ են գրել Գրիգոր Հակոբյանը, 

Սերգեյ Սարինյանը, Աելիտա Դոլուխանյանը, Սուրեն Աբրահամյանը, Աբգար 

Ափինյանը, Հայկ Համբարձումյանը, Արքմենիկ Նիկողոսյանը, Արմեն Ավանեսյանը, 

Դիանա Համբարձումյանը, Գագիկ Խաչիկյանը, Դավիթ Գասպարյանը, Հրաչյա 

Սարիբեկյանը, Ռուզաննա Ոսկանյանը, Քրիստինե Բագրատյանը, Արամ 

Խաչատրյանը, Լուսինե Շահինյանը, Աստղիկ Օհանյանը և այլք։  

Այս բոլոր անդրադարձները նվիրված են Գ․  Խանջյանի այս կամ այն 

ստեղծագործությանը և Գ․  Խանջյան գրողին իր ընդհանրականությամբ 

ներկայացնելու նպատակ չեն հետապնդում։ Դրանցում լուսաբանված են տարբեր 

երկերի թեմատիկ-գաղափարական առանձնահատկությունները, կերպավորման 

արվեստը, առկա են խիստ հպանցիկ կառուցվածքաբանական դիտարկումներ, 

մասամբ քննված են Գ․  Խանջյանի գրականության ժանրային համակարգը, 

ստեղծագործական ակունքները, փիլիսոփայական հիմքերը։ Այն 

հետազոտությունները, որոնցում Գ․  Խանջյանը ներկայացվում է արդի գրական 

իրողությունների համատեքստում, նույնպես մասնավոր բնույթի են։ Դրանց 

հեղինակների հետազոտության կենտրոնում Գ․  Խանջյանի ստեղծագործությունը 

չէ։ Նրանց հետաքրքրում են Գ․  Խանջյանի երկերի այն միտումները, որոնք 

առնչվում են իրենց ուսումնասիրած խնդրին։ 

Ատենախոսության արդիականությունը պայմանավորված է Գ․  Խանջյանի 

ստեղծագործության նկատմամբ օրեցօր աճող հետաքրքրությամբ։ Հայ 

ժամանակակից գրականագիտական միտքը կարիք ունի այս հեղինակի 

ստեղծագործությանը նվիրված համընդգրկուն ուսումնասիրությունների, քանի որ 

խոսել Գ․  Խանջյանի գրականության մասին նշանակում է նաև ընդհանրացնել 

ժամանակակից հայ արձակի գերիշխող ուղղություններն ու միտումները։  

 

ԳԻՏԱԿԱՆ ՆՈՐՈՒՅԹԸ 

 

Աշխատանքի գիտական նորույթն այն է, որ առաջին անգամ փորձ է արվում 

Գ․  Խանջյանի ստեղծագործության մեկնաբանության դաշտում էքզիստենցիալիզմի 

նշանները զուգահեռելու կենսագրական հանգամանքներին, արդի հայ արձակի 

ընթացքը դիտելու Գ․  Խանջյանի ստեղծագործության պրիզմայով և նրա երկերը 

ենթարկելու կառուցվածքաբանական խոր վերլուծությունների։ 

                                                           
13Ավետիսյան Զ․ , Գրական ստեղծագործության հոգեբանություն, Երևան, ԵՊՀ 

հրատարակչություն, էջ 193։ 
14Շարուրյան Հ․ , «Հիսուսյան վեպերը» գրական զուգահեռներում, Երևան, «Արմավ», 2021,  էջ 

139-144։ 

ՈՒՍՈՒՄՆԱՍԻՐՈՒԹՅԱՆ ՄԵԹՈԴԱԿԱՆ ՀԻՄՔԸ 

 

Ուսումնասիրության ընթացքում կիրառել ենք վերլուծության և 

համադրության, համեմատության, վերացարկման, ընդհանրացման, 

համաբանության ընդհանուր տրամաբանական մեթոդները, մեկնաբանական, 

կենսագրական, կուլտուր-պատմական, լեզվաբանական, կառուցվածքաբանական, 

արժեբանական մեթոդները։ 

 

ԱՇԽԱՏԱՆՔԻ ԳՈՐԾՆԱԿԱՆ ՆՇԱՆԱԿՈՒԹՅՈՒՆԸ 

 

Աշխատանքը կարող է օգտագործվել բուհերում՝ «Ժամանակակից հայ 

գրականություն» դասընթացի շրջանակներում։ Այն կարող է օգտակար լինել նաև 

ժամանակակից հայ գրականության հարցերով հետաքրքրվող հետազոտողների 

համար։ 

 

ՈւՍՈՒՄՆԱՍԻՐՈՒԹՅԱՆ ՓՈՐՁԱՔՆՆՈՒԹՅՈՒՆԸ 

 

Ատենախոսության հիմնադրույթներն արտացոլող հոդվածները տպագրվել են 

ԲԿԳԿ-ի կողմից ընդունելի գիտական ամսագրերում։ Աշխատանքը քննարկվել է 

Խաչատուր Աբովյանի անվան հայկական պետական մանկավարժական 

համալսարանի հայ հին և միջնադարյան գրականության և նրա դասավանդման 

մեթոդիկայի ամբիոնում՝ նույն բուհի Վ․  Պարտիզունու անվան հայ նոր և նորագույն 

գրականության և նրա դասավանդման մեթոդիկայի ամբիոնի դասախոսների 

մասնակցությամբ։ 

 

ԱՇԽԱՏԱՆՔԻ ԿԱՌՈՒՑՎԱԾՔԸ 

 

Աշխատանքը բաղկացած է ներածությունից, երեք գլուխներից, 

եզրակացություններից, օգտագործված գրականության ցանկից։ 

 

ՆԵՐԱԾՈՒԹՅՈՒՆ 

 

Ներածության մեջ ներկայացված են  ատենախոսության ուսումնասիրության  

առարկան, նյութի մշակվածության աստիճանը, արդիականությունը, գիտական 

նորույթը, նպատակը և խնդիրները, մեթոդները, տեսական և գործնական 

նշանակությունները, կառուցվածքը։ 

ԳԼՈՒԽ ԱՌԱՋԻՆ 

ԳՈՒՐԳԵՆ ԽԱՆՋՅԱՆԻ ՍՏԵՂԾԱԳՈՐԾՈՒԹՅՈՒՆՆ ԷՔԶԻՍՏԵՆՑԻԱԼԻԶՄԻ 

ԵՎ ԿԵՆՍԱԳՐԱԿԱՆ ԻՐՈՂՈՒԹՅՈՒՆՆԵՐԻ ՇՂԹԱՆԵՐՈՒՄ 

 

Գուրգեն Խանջյանի ստեղծագործության հատկապես սկզբնական շրջանը 

մեծապես առնչվում է էքզիստենցիալիզմի ուղղությանը։ Վերջինս քննում է 

ընդհանրապես մարդու գոյութենաբանական խնդիրները՝ երբեմն զերծ տեղային 

երանգներից ու բնութագրիչներից։ Բայց դրանք ունեն նաև «տեղային-

հասարակական» և անձնային-կենսագրական ակունքներ։ Դրանց շուրջ 

հնարավորինս բազմակողմանի պատկերացում կազմելու համար առաջին 

ենթագլխում անդրադարձել ենք արվեստի ոլորտում նմանողության երկու 

մակարդակներին։ Այսպես՝ ըստ Մանուկ Աբեղյանի՝ արվեստի ստեղծագործությունն 

արդյունք է բնության (կյանքի) և նախընթաց տեքստերի նմանողությունների15։ 

Ցանկացած դեպքում առաջնայինը շրջապատող իրականության (բնության) 

նմանողությունն է, բայց կարևոր է նաև հարաբերակցումն անցյալի գրական 

արժեքներին։ Գ․  Խանջյանին խորապես հուզում են մարդու գոյության 

հիմնախնդիրները, սահմանային իրավիճակները, մենության, օտարման և մահվան 

թեմաները։ Այս հատկանիշներով նրա ստեղծագործությունը նկատելիորեն կապված 

է եվրոպական էքզիստենցիալիստների գրականությանը։ Բայց լայն առումով ոչ թե 

եվրոպական էքզիստենցիալիստներն են ձևավորում Գ․  Խանջյանի 

աշխարհայացքը, այլ նրա շուրջ գտնվող իրականության ընդհանուր բնույթը և 

անձնային, հոգեբանական, կենսագրական առանձնահատկություններն են նրան 

տանում դեպի եվրոպական գրականություն։ Երկրորդ ենթագլխում ներկայացված 

են էքզիստենցիալիզմի բնութագրական առանձնահատկությունները։ Այս 

ուղղության հիմնական նշաններից են ազատությունն ու պատասխանատվությունը, 

կյանքի իմաստի որոնումը, էքզիստենցիալ վախերը, մահվան և մենության 

գիտակցումը, անհատի ինքնությունը հասկանալը և գիտակցության ընդլայնման 

հնարավորությունն ընդունելը։ Էքզիստենցիալ հոգեբանությունն ընդունում է, որ 

մարդն ազատ է ընտրություններ կատարելու հարցում, բայց այդ ազատությունը 

զերծ չէ պատասխանատվությունից։ Այս հատվածում ներկայացրել ենք  

էքզիստենցիալիզմի աթեիստական և քրիստոնեական թևի տարբեր փիլիսոփաների՝ 

Ֆ․  Նիցշեի, Ս․ Կիերկեգորի, Ա․  Կամյուի, Ժ․ -Պ․  Սարտրի, Ն․  Բերդյաևի 

ըմբռնումները մարդկային կեցության ընդհանուր բնույթի մասին։ Այս համառոտ 

ակնարկի նպատակը էքզիստենցիալիզմի երկու հոսանքների մասին ամփոփ 

պատկերացում ձևավորելն է, քանի որ Գ․  Խանջյանի գրականության մեջ առկա են 

                                                           
15Աբեղյան Մ․ , Երկեր, հատոր Է, Երևան, ՀՍՍՀ ԳԱ հրատ․ , 1975, էջ 216-217։ 

երկուսի դրսևրումներն էլ։ Հաջորդ ենթագլխում («Կենսագրական ազդակները՝ 

էքզիստենցիալ նշանների հիմքեր») ներկայացրել ենք կենսագրական մեթոդի 

կարևորությունը գրական տեքստի մեկնաբանության գործում։ Ցույց տալով մեթոդի 

գերագնահատման դրսևորումները՝ այնուամենայնիվ փաստել ենք, որ գրողի 

կենսագրական հանգամանքների իմացությունը շատ դեպքերում բացում է նրա 

աշխարհայացքային առանձնահատկությունների հիմքերը։ Սրանով հիմնավորել 

ենք Գ․  Խանջյանի կենսագրական հանգամանքների համառոտ հիշատակումները 

աշխատանքի հաջորդ ենթագլխում։ Կենսագրական դրվագների հպանցիկ 

հիշատակումների հիմնական նպատակը հեղինակի հոգեբանական տիպի 

վերստեղծումն է, որ գերկարևոր է օտարման, մահվան և սահմանայնության 

իրավիճակների մասին ամբողջական գաղափար կազմելու տեսանկյունից։ Գ․  

Խանջյանի հոգեբանական տիպը հանգում է երկատվածության(ներս-դուրս), որ նաև 

հիմքն է նրա ստեղծագործության համաբնագրում ծավալվող աշխարհայացքային 

բախում-բանավեճերի։ 

Հաջորդ ենթագլխում հանգամանորեն ներկայացրել ենք էքզիստենցիալ 

նշանների պատկերային, առարկայական դրսևորումները Գ․  Խանջյանի տարբեր 

ստեղծագործություններում՝ անհրաժեշտության դեպքում անդրադառնալով նաև 

կենսագրական հանգամանքներին։  

Փակությունն էքզիստենցիալ սևեռումների տարածական սկզբնակետն է, որ 

պայմանավորում է տվյալ ուղղությանը բնորոշ մյուս նշանները։ Փակ 

տարածությունը խանջյանական ընկալումներում նախ և առաջ մարդկային 

անազատության ցուցիչ է։ Այն ենթադրում է նաև հասարակության կառուցվածքի 

որոշակի մոդել, որը խիստ հիերարխիկ է ու միակենտրոն։ Այս ըմբռնումներով ենք 

մեկնաբանել «Շարժասանդուղք», «Աղջիկը, ժամագործը, ես», «Ճեպընթացը խավարի 

մեջ» պատմվածքները, «Հիվանդանոց» վեպը։ Այս երկերում կերտված 

գեղարվեստական տարբեր փոխաբերություններում առաջնային են տարածական 

փակության և ժամանակի միագիծ ընթացքի դրսևորումները, որոնք էլ 

պայմանավորում են հասարակության խիստ հիերարխիկ կառուցվածք և անհատի 

անազատություն։ Գ․  Խանջյանի ընկալումներում փակությունը երբեմն զուգորդվում 

է  անհատի երկատումների հետ։ Այսպես՝ «Սպանել Փրկչին», «Լուր չկա», «Ենոքի 

աչքը» երկերում դարձյալ խաղարկվում են կեցության փակ համակարգերը, դարձյալ 

կառուցվում են մարդկային անազատությունը ներկայացնող փոխաբերություններ։ 

Հիշյալ երկերում կենտրոնական է նաև հակադրության սկզբունքը, որը 

պայմանավորում է գաղափարական հակադիր դիրքորոշումներ ունեցող 

կերպարների առկայություն։ Չունակ- Փրկիչ, Սուրեն-Դանդ-Արշո, Գոռ-Գրոֆո 

եզրերը, լինելով ծայրահեղ հակադրական, ինչ-որ կետում նույնանում են։ Փակ 

տարածական համակարգը կցում է հակադիր եզրերը,քանի որ նրա առջև նույնքան 

անազատ են բոլորը։ «Ներսուդուրս» վեպում նախորդիվ դրսևորված 

հակադրությունները միանում են անանուն հերոսի ներսում։ Այն, ինչ նախկինում 

ներկայացված էր կերպարային հակադրություններով, այստեղ պատկերվում է 

անհատի ներքին տրոհմամբ։ Այս ենթահատվածում քննարկվածը կարելի է 

ներկայացնել հետևյալ բանաձևով՝ փակ տարածություն——>ճնշված անհատ——

>ազատության ձգտում——>երկբնույթ, հակադիր վերաբերմունք իրականությանը—

—> հակադրությունների նույնացում ինչ-որ կետում։  

Սահմանային իրավիճակները ներկայացնում են ոչ սովորական դրություններ, 

որոնք մարդուն կանգնեցնում են կյանք-մահ խաչուղու առջև։ Իբրև սահմանային 

իրավիճակներ կարող են ներկայացվել պատերազմը, համավարակը, գերությունը։ 

Այստեղ էականը կյանք-մահ հանդիպադրումն է, որի տարածություններում 

կերպարը դրսևորվում է ոչ սովորական վարքով։ Իբրև սահմանային իրավիճակների 

արտահայտություններ կարող են դիտվել «Շարժասանդուղք» պատմվածքում 

շարժասանդուղքի հետընթացները, «Աղջիկը, ժամագործը, ես» պատմվածքում 

ամբոխի խելահեղ վազքը, կյանք-մահ շարունակական հանդիպադրումները 

«Հիվանդանոց», «Լուր չկա» վեպերում։ Սահմանային իրավիճակների 

ամենամբողջական դրսևորումներից է «Արմագեդոն» պիեսը, որն Ալբեր Կամյուի 

«Ժանտախտի» և Վահե Քաչայի «Գիշատիչների խնջույքի» տրամաբանությամբ 

կերպարները դիտարկում է սպառնալիքի բացակայություն-սպառնալիքի 

առկայություն-սպառնալիքի չքացում եռաշղթայում։ Սպառնալիքի 

առկայությունը(մոտալուտ աշխարհավերջը) բերում է սահմանայնության 

զգացողություն, որն էլ սրում է անհատի պաթոլոգիկ ապրումները, մահվան 

անխուսափելիությունը, մարդու հարաբերական միայնակությունը, կյանքի իմաստի 

և անիմաստության հարաբերությունը, էքզիստենցիալ վախերը։ 

Սահմանայնությունը լիովին բացում է մարդու քողարկված հակումները․  այն, ինչ 

սովորական իրավիճակում ենթագիտակցականի բաժինն է, սահմանայնությունը 

վերհանում է տեսանելի հարթակ։ 

Համահարթեցում և ազատության ձգտում։ Ընդվզում և համակերպում։ Գ․  

Խանջյանի էքզիստենցիալ կերպարների առաջնային բնութագրիչներից է 

ազատության ձգտումը։ Գլխավոր բախումը ձևավորվում է ազատության ձգտող 

կերպարի և փակության մղող հասարակության միջև։ Ընդվզումը 

գոյութենաբանական կարևոր քայլ է, որն ըստ ամենայնի մարդու գոյության 

արդարացումն է։ Հասարակական փակությունը և սահմանայնությունն 

էքզիստենցիալ մարդու մոտ առաջացնում են ինչ-որ բան փոխելու ցանկություն, որը, 

սակայն, չի փոխում համակարգի բնույթը։ Ընդվզումը դատապարտված է 

ձախողման․  այն պարզապես անհատական մակարդակում դրսևորված անզոր ճիգ 

է։ «Շարժասանդուղք» պատմվածքում ընդվզման դրսևորումներ կարող են դիտվել 

սանդուղքը վազքով ճեղքելու փորձերը, որոնք ենթադրում են անդունդում 

հայտնվելու վտանգ։ «Աղջիկը, ժամագործը, ես» պատմվածքում ընդվզման 

դրսևորումներ են ավտոբուսի խցիկի ներսում հետ քայլելու հնարավորությունը, 

հերոսի՝ ինչ-որ բան փոխելու բոլոր փորձերը։ «Հիվանդանոց» վեպում ընդվզման 

գոյութենաբանական երևույթն ավելի բազմադեմ դրսևորումներ է ստանում։ Այսպես՝ 

համատարած համահարթեցման համակարգում ընդվզման յուրօրինակ փորձեր են 

Գրիգորի փախուստը Հիվանդանոցից, նկարչի կտավում հոտից հետ մնացած 

ոչխարը, մղձավանջների պատկերաշղթաներում համակարգի դեմ կռվելու 

բազմաթիվ արտահայտությունները։ «Սպանել Փրկչին» վիպակում ընդվզման 

դրսևորումներ են Փրկչի քարոզչության արտահայտությունները և Չունակի աղոտ 

դրսևորված ներքին անհամաձայնությունները քրմական համայնքի հետ։ «Լուր չկա» 

վեպում Արշոյի՝ պատերազմին մասնակցելու որոշումը և Սուրենի՝ հիպիական 

շարժմանը հարելու փորձերը նույնպես ընդվզման արտահայտություններ են։ 

«Պառակտում» և «Հայելու առջև» պատմվածքներում ընդվզումը միտված է 

համատարած համահարթեցման մեջ մարդկային դիմագծի փնտրտուքին։ 

«Արմագեդոն» պիեսում ընդվզման փորձ է աշխարհավերջին նախորդող գիշերը 

Արամի՝ Մատենադարանի ձեռագրերը պահպանելու ջանքը։ «Համբերություն քեզ, 

մարդ» էսսեն յուրովի ամփոփում է հասարակական փակ համակարգերի և դրանց 

դեմ պայքարող անհատների թեման։ Այս էսսեն ասվածը ներկայացնում է 

համակարգերի և հակահամակարգերի յուրովի բախումներով։ Այսպես՝ հիպի, 

ռոքեր, բայքեր, պանկ, բոմժ կատեգորիաները յուրահատուկ հակահամակարգեր են, 

որոնք միտված են ընդվզման։ «Ներսուդուրս» վեպի դրսային հատվածում անանուն 

հերոսն ընդվզում է ամեն տեսակի համակարգերի դեմ։ Բայց այս բոլոր օրինակները 

դատապարտված են ձախողման։ Նրանք անհատական փորձեր են, որոնք չեն 

փոխում համակարգի բնույթը։ 

Հույս և հուսահատություն․  Բարձրյալի գոյության հարցը։ Սա ըստ 

երևույթինէքզիստենցիալիզմի փիլիսոփայության առանցքային հարցերից է և 

ձևավորել է տվյալ ուղղության աթեիստական և քրիստոնեական հոսանքները։ Գ․  

Խանջյանի երկերում այն քննվում է ամենատարբեր գեղարվեստական միջոցներով և 

հանգեցնում հակադիր լուծումների։ «Շարժասանդուղք» պատմվածքում 

այլաշխարհի գոյության հարցը ներկայացվում է գորշ պատի փոխաբերության 

օգնությամբ։ Ոմանք հավատում են դրա շուրջ տարածված հեքիաթանման 

պատմություններին, ոմանք՝ ոչ։ Հավատացողները հույսը տեսնում են վերերկրային 

տարածություններում, իսկ անհավատները առավել միայնակ են, գուցե դրանով 

պայմանավորված՝ առավել ուժեղ։ Այս հարցը պայմանավորում է նաև հույսի և 

հուսահատության հակադրություն, որ Գ․  Խանջյանը հաճախ ներկայացնում է Ֆ․  

Կաֆկայի և Վ․  Սարոյանի աշխարհայացքների պատուհաններով։ Թեպետ 

խանջյանական համակարգում գերիշխում է կաֆկայական հոռետեսությունը, բայց 

սարոյանական լավատեսությունը երբեմն քանդում է համատարած փակ 

տարածությունները։ «Ճեպընթացը խավարի մեջ» պատմվածքում ասվածն 

արտահայտվել է Զվարթադեմի և Մռայլադեմի կերպարային հակադրությամբ։ 

Պատմվածքի բազմաոլորոտ կերպարների աշխարհայացքային 

առանձնահատկությունները կենտրոնանում են այս երկու կերպարների մեջ։ 

«Հիվանդանոց» վեպում այս բախումը դրսևորվել է «Գթության ոգին և մեծ 

խայծը․ ․ ․ » հատվածում։ Հեղինակի գաղափարական եզրահանգումն այն է, որ 

լավատեսությունը զուտ ժամանակավոր պատրանք է։ Այս միտքն է արտահայտվել 

նաև «Անմարդ լճափին թողած գրառումներ» պատմվածքում։ Այստեղ հեղինակը 

կիրառել է հերոսի հիշողության կորստի հնարը, որ օտարումը դարձնում է 

լիակատար։ Իսկ հոռետեսական աշխարհայացքի գերակայությունը դրսևորվել է 

անտիլոպների մասին պատմող ֆիլմ-ներդիրում։ Բարձրյալի գոյության, հույսի ու 

հուսահատության հարաբերությունը «Լուր չկա» վեպում լավագույնս դրսևորվել է 

դարձյալ կենդանիների մասին պատմող ֆիլմ-ներդիրում։ Այս կամ այն կերպարի 

ներսում ժամանակ առ ժամանակ ծագող խղճի զգացումը նրա հայացքը կամա-

ակամա հառում է վերերկրային տարածություններին։ Հոգու անմահության, 

Բարձրյալի գոյության հարցի շուրջ հակադիր լուծումներ են առաջադրվում 

«Համբերություն քեզ, մա՛րդ» էսսեի երկու տարբերակներում։ Եթե առաջինում հոգու 

անմահության, այլ աշխարհի գոյության հարցը կապվում էր մարդկային հույսի 

հետե, ապա երկրորդում կասկածի է դրվում նաև այդ հույսը։ Այսինքն՝ ոչ մի 

երաշխիք չկա, որ անդրաշխարհը նույնպես համակարգերի ամբողջություն չէ, և 

այնտեղ չի շարունակվում համընդհանուր որսը։ «Ներսուդուրս» վեպի երկու 

հատվածներում Բարձրյալի գոյության հարցը լուծվում է էքզիստենցիալիզմի երկու 

հակադիր հոսանքներին համապատասխան։ Եթե դրսային հատվածում հերոսի 

էքզիստենցիալ սևեռումները ստանում են աթեիստական վերջնակետ, ապա 

ներսային հատվածում լուծումը միանշանակ քրիստոնեական է։ Այս վեպը յուրովի 

համադրում է Գ․  Խանջյանի ողջ ստեղծագործության մեջ առկա 

աշխարհայացքային բանավեճերը։  

Անկում և օտարում․ անդունդը։ Մարդկային անվերջ պայքարը 

հասարակության փակ համակարգերի դեմ, միայնակության գիտակցումը, 

ընդվզումն ու համակերպումը շատ հաճախ պայմանավորում են անկում և օտարում 

հասարակությունից։ Այս իրավիճակներում մարդը հասնում է խորթության 

գոյավիճակի, ենթարկվում է հասարակական մեկուսացման։ Սա արդեն 

մերժյալների, հուսահատների, հարբեցողների, թմրամոլների տարածությունն է։ 

«Շարժասանդուղք» պատմվածքում այն ներկայացված է որպես անդունդ, որտեղից 

վերադարձի ճանապարհը գրեթե բացառվում է։ «Հիվանդանոց» վեպում Գրիգորի 

բարոյական և հոգեբանական անկումը նույնական է «Շարժասանդուղքի» հերոսի 

ֆիզիկական անկմանը։ Գրիգորի կյանքում սա ինչ-որ առումով նաև 

հնազանդության փուլ է։ Այլևս չկան ընդվզման դրսևորումներ։ Անարդյունք 

ընդվզմանը հաջորդող հնազադությունն էլ պայմանավորում է անկում և օտարում։ 

«Համբերություն քեզ, մարդ» էսսեում վերջնական օտարման փուլը ծերությունն է։ 

Մարդն այս փուլում ամբողջությամբ զգում է, որ մոտ է այս աշխարհից հեռանալու 

ժամանակը, և առավել սրությամբ են դրսևորվում այլաշխարհին առնչվող հարցերը։ 

Կարճ ասած՝ սա ընդվզմանը հաջորդող հնազանդության փուլն է։ Ընդվզման 

անարդյունավետությունը գիտակցած մարդը հասնում է վերջնական օտարման։ 

Տուն, ընթացք և դադար, մահ։ Էքզիստենցիալ նշանների համակարգում մահն 

ունի կենտրոնական նշանակություն։ Գ․  Խանջյանի համաբնագրում մահվան 

գաղափարն այս կամ այն կերպ առնչվում է տան տարակերպ ընկալումներին, 

վերջիններս էլ՝ ընթացքի և դադարի հարաբերություններին։ «Հիվանդանոց» և «Լուր 

չկա» վեպերում ինքնակամ մահն ինչ-որ առումով ընդվզման հերթական դրսևորում 

է, որը բնականաբար դարձյալ անարդյունք է։ Ինքնակամ մահվան այսպիսի 

մեկնաբանություն առկա է նաև «Համբերություն քեզ, մա՛րդ» էսսեում։ «Ներսուդուրս» 

վեպում հանդիպում ենք մահվան ամենահարուստ ու հակասական 

մեկնաբանություններին։ Մահվան մասին տարակերպ խոհերն ընդմիջարկվում են 

տան յուրովի խաղարկումներով և վեպի երկու հատվածներում ստանում են 

հակադիր իմաստներ։ Եթե ներսային հատվածում տունն առնչվում է կյանքին և 

հակադրվում աշխարհի փակ համակարգերին, ապա դրսային հատվածում 

հակառակն է․ տունը զուգորդվում է մահվան հետ։ Սրանք ձևավորում են 

վերադարձի և հեռացման մոտիվները։ Ներսային հատվածում հերոսը տուն է 

վերադառնում, դրսայինում՝ հեռանում տնից։ Տունը նույնկերպ է մեկնաբանված նաև 

«ԵՆոքի աչքը» վեպում։ Վեպի սկզբնական գլուխներում արդեն ներսայինի կրող 

Գոռը տուն է վերադառնում, իսկ դրսայինի ներկայացուցիչ Գրոֆոն՝ հեռանում տնից։ 

Տան այս ընկալումներին են առնչվում ընթացքի և դադարի գաղափարները («Նամակ 

ընթացքից»)։ Տունը նշանավորում է դադար և տանում է դեպի ներսի գաղափար։ 

Ընթացքը նշանավորում է հեռացում տնից՝ ընդգծելով դրսայինի գաղափարը։ 

Ներսային ընկալումների տիրույթում մահը ենթադրում է շարունակություն, իսկ 

դրսայինում այն աշխարհըվերջնականապես համահարթեցնող ավարտ է։  

 

ԳԼՈՒԽ ԵՐԿՐՈՐԴ 

ԳՈՒՐԳԵՆ ԽԱՆՋՅԱՆԻ ՍՏԵՂԾԱԳՈՐԾՈՒԹՅՈՒՆԸ ՍՈՑԻԱԼ-ՔԱՂԱՔԱԿԱՆ 

ԻՐԱԴԱՐՁՈՒԹՅՈՒՆՆԵՐԻ ՇՂԹԱՅՈՒՄ․  ԳՈՒՐԳԵՆ ԽԱՆՋՅԱՆԸ ԵՎ 

ԺԱՄԱՆԱԿԱԿԻՑ ՀԱՅ ԱՐՁԱԿԸ 

 

Այս գլխում Գ․  Խանջյանի ստեղծագործությունը մեկնաբանել ենք անկախ 

Հայաստանի հասարակական-քաղաքական իրադարձությունների լույսով՝ նկատի 

ունենալով նաև հայ ժամանակակից արձակի ընթացքը։ Մեր ուշադրության 

կենտրոնում առավելապես Գ․  Խանջյանի արձակ ստեղծագործություններն են, 

թեպետ անդրադարձել ենք նաև մեկ պիեսի։ 

Առաջին ենթագլխում(«Քննադատության ոչ միանշանակ 

վերաբերմունքը»)քննել ենք Գ․  Խանջյանի գրականության շուրջ ծավալված 

բանավեճերը։ Դարասկզբին բուռն վեճեր են ծավալվել հատկապես «Նստիր Ա 

գնացքը» վեպի շուրջ։ Ուշադրություն ենք դարձրել Դավիթ Գասպարյանի և Աբգար 

Ափինյանի անդրադարձներին։ 2000-ականների սկզբից մինչ օրս Ա․  Ափինյանը 

քննադատական հոդվածներում16 և հանրային ելույթներում պարբերաբար 

բացասական վերաբերմունք է արտահայտում Գ․  Խանջյանի գրականության 

նկատմամբ՝ մեծավ մասամբ հիմնվելով Դ․  Գասպարյանի «Մի նստիր Ա գնացքը»17 

հոդվածում արտահայտված տեսակետների վրա։ Ի տարբերություն Ա․  Ափինյանի և 

Դ․  Գասպարյանի՝ Սերգեյ Սարինյանն ավելի օբյեկտիվ հայացքովքննեց «Նստիր Ա 

                                                           
16Ափինյան Ա․ , Հովհաննես Թումանյանը և ժամանակակից գրականությունը, տե՛ս 

Միջազգային գիտաժողովի նյութերի ժողովածու, Պողոս Խաչատրյան 90, Երևան, Միսմա, 

2020Էջ 152 
17 Գասպարյան Դ․ , Մի նստիր Ա գնացքը , տե՛ս «Գարուն», 3-2003, էջ 74-80։ 

գնացքը» վեպը՝ որոշակիորեն շոշափելով գաղափարական և փիլիսոփայական 

հղումները18։Հանգել ենք այն եզրակացությանը, որ Դ․  Գասպարյանի և Ա․  

Ափինյանի քննադատությունները կրում են բարոյական աստառ և գիտականորեն 

հիմնավորված չեն։  

Երկրորդ ենթագլուխը վերնագրված է «Անկախության տարիների հայ 

հասարակական-քաղաքական կյանքի բախտորոշ իրադարձությունների գրական 

արձագանքները»։ Կենտրոնում դնելով Գ․  Խանջյանի ստեղծագործությունը՝ քննել 

ենք 1988-ի ավերիչ երկրաշարժի, Խորհրդային Միության փլուզման, Արցախյան 

գոյամարտի, անկախության առաջին տարիների ծանր դրության գրական 

բարձրարժեք անդրադարձները։ Այս իրադարձությունները տարբեր ձևերով ու 

չափերով ուղղակիորեն կամ անուղղակիորեն դրսևորվել են Գ․  Խանջյանի և նրա 

ժամանակակիցների երկերում։ Խորհրդային Միությունը Գ․  Խանջյանի սկզբնական 

շրջանի երկերում դրսևորվում էր իբրև «փակ» համակարգ։ Դրա լավագույն 

արտահայտությունը «Հիվանդանոց» վեպն է, որի կենտրոնական պատկերը՝ 

Հիվանդանոցը, դիտարկելի է եռաստիճան ընդգրկունությամբ՝ Հիվանդանոց-

անհատի ներքին տարածություն, Հիվանդանոց-խորհրդային բռնատիրական ռեժիմ, 

Հիվանդանոց-համաշխարհային «փակ» տարածություն։ Հիվանդանոցի 

«փակությանը» հակադրված պայմանական «բաց» տարածությունը՝ աշխարհը, ի 

վերջո պարտվում է։ «Փակ» և «բաց» տարածական համակարգերի այս բախումը 

«Հիվանդանոց»-ում ավարտվում է «փակ»-ի հաղթանակով։ Սա գերիշխող մոդել է Գ․  

Խանջյանի գրեթե բոլոր երկերում։ Սկզբնական շրջանի որոշ պատմվածքներում 

կարելի է ընթերցել «Հիվանդանոց»-ի նախամոդելը («Մութ պատուհան»)։ Այս 

առումով հետաքրքիր զուգահեռներ կարելի է անցկացնել Արարատ Գյուլբանգյանի 

«Բարության սենյակը» պատմվածքի հետ։ 1988-ին գրված այս ստեղծագործությունն 

իր այլաբանական կառուցվածքով, բարդ սիմվոլիկայով և «փակ» տարածական 

համակարգի կերտմամբ լիովին ձայնակցում է «Հիվանդանոց»-ին։ Սա նույնպես 

Խորհրդային Միության բռնապետական ռեժիմը այլաբանական ու 

խորհրդանշական պատկերներով արտահայտելու հաջողված փորձ է։ «Փակության» 

հետաքրքիր դրսևորումներ են առկա նաև Գ․  Խանջյանի ժամանակակիցներԼևոն 

Խեչոյանի «Դատախազի թաղումը» և Ռաֆայել Նահապետյանի «Գրա-մեքենա» 

պատմվածքներում։ Այս հեղինակները գեղարվեստական տարբեր հնարներով 

ընդգծել են անհատի ներվիճակային «փակությունը», որ արդյունք է նաև 

հասարակական որոշակի համակարգի։ «Ուշադրությու՛ն, սկսվում է․ ․ ․ » 

վիպակում նույն Ռ․  Նահապետյանը հեքիաթի պոետիկայի տարրերի հմուտ 

կիրարկմամբ կառուցել է ողջ պատմական պարբերափուլի կոդավորված պատկերը։  

«Ենոքի աչքը» վեպում Գ․  Խանջյանը որոշակիորեն վերանայում է նախկինում 

արտահայտած թունդ և արմատական ըմբռնումները խորհրդային երկրի մասին։ 

                                                           
18Սարինյան Ս․ , Ժամանակի ուղևորը, տե՛ս «Գրական թերթ», թիվ 21 (2673), հունիսի 7, 2002, էջ 

5, 11։  

Գոռի՝ Խորհրդային Միությունը չսիրելու հավաստմանը հակադրված է Գրոֆոյի 

խոսքը․  «-Երկիր էր, էլի, իբր մյուսները լավն են։ Բայց կարևորը՝ մեր մանկություն-

պատանեկությունն է անցել այնտեղ, անցել ու մնացել․ ․ ․ ․ »19։ Եթե Գոռի խոսքը 

ցույց է տալիս անընդունելի քաղաքական համակարգը, ապա Գրոֆոն շոշափում է 

երևույթի անհատական կողմերը։ Վերջին՝ «Համավարակ» վեպում նորօրյա 

իրադարձությունների ազդեցությամբ հերոսները դարձյալ նայում են անցյալին, և 

ծավալվում են նոր խոհեր խորհրդային հասարակարգի մասին։ Վերջինս այլևս չի 

դիտարկվում իբրև զուտ «փակ» համակարգ, քանի որ համեմատության մեջ է դրվում 

պատմականորեն ծանր այլ պարբերափուլերի հետ։ 

Անկախության շրջանում ստեղծագործող շատ հեղինակներ իրենց երկերում 

ներբերում են ավելի ընդգրկուն տարածաժամանակային տիրույթ։ Վերջինս 

ներկայացնում է Մեծ եղեռն-ստալինյան բռնություններ-երկրաշարժ-Արցախյան 

գոյամարտ-նոր ժամանակներ շղթան։ Այս առումով հատկանշական է «Ենոքի աչքը» 

վեպի «Գիշեր» գլուխը։ Նշված տարածաժամանակային շղթան տարբեր 

ընդգրկունությամբ ու տարբեր ձևերով արտացոլված է նաև Ռուբեն Հովսեփյանի 

«Ծիրանի ծառերի տակ», Վահագն Գրիգորյանի «Ժամանակի գետը» և «Պողոս-

Պետրոս» վեպերում։ Երկու հեղինակն էլ խորհրդային հասարակարգն ընդունում են 

իբրև «փակ» համակարգ։ Այս վեպերը հայ ժամանակակից գրականության մեջ 

բացառիկ են քաղաքական իրադարձությունների ամբողջական պատկերման, 

անցյալ-ներկա զուգադրությունների, գեղարվեստական բարձրարժեքության 

առումներով։ 

«Ենոքի աչքը» վեպի «Գիշեր» գլխում ուշագրավ են նաև երկրաշարժային 

հիշողությունները, որ ունեն վավերական հիմք։ Երկրաշարժի թեման նույնպես լայն 

դրսևորումներ ունեցավ ժամանակակից գրականության մեջ։ Գեղարվեստորեն 

ամենաբարձրարժեք արձագանքներից է Լևոն Խեչոյանի «Տենդ» պատմվածքը։ 

Հեղինակը կառուցել է բազմատարբերակ պատում, որի արդյունքում ստեղծվել են 

միևնույն իրադարձության չորս առանձին տարբերակներ՝ միմյանց լրացնող ու 

բացառող դետալ-մանրամասներով։ 

Խորհրդային Միության քաղաքական վերնախավի, Արցախյան պատերազմի 

ուրույն արտացոլման տեսանկյունից հայ ժամանակակից գրականության 

համաբնագրում առանձնանում է Հրաչյա Սարիբեկյանի «Ապուշների 

ուղևորությունը» վեպը; Պատերազմն այստեղ ներկայացված է ապուշների՝ հոգեկան 

հիվանդների տեսանկյունից, որն ինչ-որ առումով համարժեքում է մեր և թշնամու 

ըմբռնումները։ Հեղինակի դիտակետում ոչ այնքան ազգային խնդիրներն են, որքան 

պատերազմի և մահվան իրողությունների փիլիսոփայական քննություններն 

ապուշի հայացքով՝ առանց ազգային հանդերձի ցցուն ընդգծման։ 

Քաղաքական այս իրավիճակի պարտադրած անորոշության տրամաբանական 

շարունակությունը որոնումն է, փնտրտուքը։ Այդ մոտիվով գրված երկերից 

հիշատակության են արժանի Գ․  Խանջյանի «Սպանել Փրկչին» վիպակը, «Դռներ, 

                                                           
19Խանջյան Գ․ , Ենոքի աչքը, Երևան, «Անտարես», 2012, էջ 128։ 

աստիճաններ, դռներ» պատմվածքը և հատկապես «Նստիր Ա գնացքը» վեպը։ 

Նորանկախ Հայաստանի անորոշ ընթացքը պատկերող գնացքն այս վեպում 

դրսևորվում է իբրև ճյուղավորված փոխաբերություն։ Հերոսի տեսիլային 

հարթության վրա տեղ գտած զուգահեռ գնացքների մեջ զատորոշելի են 

անհատական ժամանակ-գնացքը, առասպելական-հերոսական ժամանակ-գնացքը, 

մշակութային ժամանակ-գնացքը և իհարկե վեպի գլխավոր գնացք-մետաֆորը, որ 

ներկայացնում է իրական ժամանակը։ Մյուս բոլոր գնացքները կախված են իրական 

ժամանակ-գնացքից, և նրա կանգը կնշանակի նաև անհատական, առասպելական-

հերոսական և մշակութային ժամանակների կանգ։ 

Դեռ իննսունականներից հայ գրականության համաբնագրում կենտրոնական 

թեմաներից մեկը դարձավ Արցախյան գոյամարտը։ Գ․  Խանջյանի երկերում 

պատերազմը տեղափոխված է թիկունք՝ հետին պլան, և ավելի շատ դրսևորվում է 

առանձին պատառիկների, այս կամ այն կերպարի ցաքուցրիվ պատմությունների, 

հեղինակային ընդհանուր դիտարկումների ոլորտում։ Այդպիսի հատվածներ 

նկատելի են «Ճարպոն և կյանքը», «Նստիր Ա գնացքը», «Լուր չկա», «Ենոքի աչքը», 

«Քեզնից պրծում չկա», «Կիսավեր տան պահակը» և այլ երկերում։ 

Արցախյան պատերազմի թեմայով գեղարվեստորեն ամենաբարձրարժեք 

ստեղծագործությունը թերևս Լ․  Խեչոյանի «Սև գիրք, ծանր բզեզ» վեպն է, որ 

պատումի մի քանի ձևերի համատեղմամբ ներկայացնում է պատերազմը և 

ժամանակակից քաղաքային կյանքը՝ արվեստագետի ընկալումներին 

համապատասխան։ Օրագրային «չեզոք» պատումը համատեղված է 

ներհայեցումներին և «վերլուծականությանը»։ Արցախյան պատերազմի թեմայով 

գեղարվեստորեն բարձրարժեք նմուշներ ստեղծեցին նաև Վրեժ Իսրայելյանը, Արա 

Նազարեթյանը, Հովհաննես Երանյանը և այլք։ Եթե դասական  արձակագիրները 

պատերազմական իրողություններում կարևորում էին հերոսականության գործոնի 

գեղարվեստական արտացոլումը, ապա այս շրջանի հեղինակները երբեմն 

պատկերում են մարտի պաթոլոգիկ կողմերը։ Պատումն առաջին պլանում 

նկատելիորեն ապահերոսականացվում է, մարտը դրսևորվում է ավելի իրական 

գույներով։ Այս թեմայիպոետական անդրադարձների բարձրակետը Խաչիկ 

Մանուկյանի «Գոյամարտ» բանաստեղծությունն է, որ դարձել է անցյալի 

հերոսական պայքարի խոր ընդհանրացում և խորհրդանիշ։  

Երկրի քաղաքական կյանքի անառողջ մթնոլորտը, ներքաղաքական այլևայլ 

հակասությունները, արժանիքներից զուրկ անհատների չտրամաբանված և 

չպատճառաբանված առաջընթացն իրենց արտացոլումն են գտնում նաև 

գրականության մեջ։ 2000-ականների երկրորդ կեսին և 2010-ականների սկզբին 

ստեղծված որոշ երկերում կենտրոնական է փառասեր և եսասեր առաջնորդի տիպը։ 

Այս առումով հիշատակության են արժանի Էլֆիք Զոհրաբյանի «Ամոթի գույնը» 

հեքիաթը, Գուրգեն Խանջյանի «Քեզնից պրծում չկա», «Եկավ-գնաց» պիեսները։ Այս 

երկերում կերտված առաջնորդների տիպն ընդհանուր գծերով 

համապատասխանում է «քաջնազարյան» մոդելին։ Դրանք որևէ արժանիքից զուրկ, 

դիպվածի կամ խաբեության գնով առաջնորդի կարգավիճակ ստացած անձինք են։ 

2010-ականների վերջին երկրում տեղի ունեցած հասարակական- քաղաքական 

իրողությունները նույնպես լայնորեն արտացոլվել են ժամանակակիցների երկերում։ 

Թավշյա հեղափոխության գրական անդրադարձներում առանձնանում է Գ․  

Խանջյանի «Ներսուդուրս» վեպը։ Վերջինիս դրսային հատվածում տեղ գտած 

հանրահավաքային պատկերներն ուղիղ գծով բխում են նախորդ երկերից 

(«Հիվանդանոց», «Խրամատային գրառումներ», «Լուր չկա», «Ճեպընթացը խավարի 

մեջ»)։  Ժողովրդական ցույցերն այստեղ ներկայացվում են իբրև խաղ, և գլխավոր 

կերպարը միայն զգացողությունները թարմացնելու համար է ներքաշվում դրա մեջ։ 

Նա ծայրահեղ անհատապաշտության դիրքերից սարկազմի է ենթարկում և՛ 

հեղափոխությունը, և՛ հանրահավաքի մասնակիցներին։ Բովանդակազրկվում են 

առաջնորդների ու մասնակիցների հնչեցրած բարձր գաղափարները, քանի որ 

հերոսին նույնացած հեղինակն այլևս չի հավատում դրանց իրագործմանը։ 

Քովիդ 19-ի և 44-օրյա պատերազմի գրական անդրադարձներից առանձնացրել 

ենք Գ․  Խանջյանի «Համավարակ» և Հրաչ Բեգլարյանի «Խեղված ողնաշարը երկրի» 

վեպերը։ Կատարել ենք համեմատական քննություն։ Երկու վեպում էլ գլխավոր 

կերպարներն առնչվում են նշված իրադարձություններին, բայց տարբեր են 

տեսանելիության բաշխումները։ «Խեղված ողնաշարը երկրի»-ում տեսանելիության 

կենտրոնում պատերազմն է, համավարակը մնում է թիկունքում։ «Համավարակ»-ում 

հակառակն է․  տեսանելիության առումով պատերազմը հետին պլանում է․  

առաջին պլանում Քովիդ 19-ն է։ Տարբեր են այս վեպերի գլխավոր կերպարների 

էվոլյուցիոն ճանապարհները։ Եթե «Խեղված ողնաշարը երկրի» վեպի գլխավոր 

կերպար Զորոն ի սկզբանե ձուլված է ազգային ճակատագրին, ապա «Համավարակ»-

ի Հարութն անցնում է մի երկար ճանապարհ։ Գ․  Խանջյանը կենտրոնում  դրել է 

հոգևոր վերադարձի խնդիրը։ Վեպի ամբողջ ընթացքը ցույց է տալիս երկար 

տարիներ ԱՄՆ-ում ապրած և նկատելիորեն օտարացած Հարութի հոգևոր 

վերածնունդը։ Չնայած պատերազմի աղետալի հետևանքներին՝ ո՛չ Գ․  Խանջյանը, 

ո՛չ Հ․  Բեգլարյանը հոռետեսական նոտայով չեն ավարտում պատումը։ 44-օրյա 

պատերազմի և դրան հաջորդող իրադարձությունների հաջողված գեղարվեստական 

արձագանքներից են Հովհաննես Երանյանի «Ապոկալիպսիսի հրեշտակները» 

պատմվածքը և հատկապես «Արչի» վեպը։ Վերջինս «վեպ վեպի մեջ» կառույցով 

զուգահեռում է մեծեղեռնյան և մերօրյա իրադարձությունները։ Հ․  Երանյանի 

պատկերած անցյալը շոշափում է նաև ներկայի աղետալի իրադարձությունների 

նախահիմքերը։ 

 

ԳԼՈՒԽ ԵՐՐՈՐԴ 

ԿԱՌՈՒՑՎԱԾՔԱԲԱՆԱԿԱՆ ՀԱՐՑԵՐ 

 

Այս հատվածում քննության ենք ենթարկել Գ․  Խանջյանի երկերի 

կառուցվածքաբանական առանձնահատկությունները։ 

Առաջին ենթագլուխը վերնագրված է «Բացակայող կերպարի կառուցվածքային 

դերը»։ Ուշադրություն է դարձված այն կերպարներին, որոնք երկի 

գործողությունների ընթացքում չեն հայտնվում տեսարանային հարթակում, բայց 

ունեն լուրջ կառուցվածքային գործառույթ։ Հաշվի առնելով ամերիկյան 

գրականագետ Ուիլ Դանի դիտարկումները բացակայող կերպարների շուրջ20, 

ինչպես նաև կառուցվածքաբան գրականագետներ Կլոդ Լևի Ստրոսի21, Ալգիրդաս 

Ժյուլիեն-Գրեյմասի22 և այլոց մեթոդաբանական մոտեցումները՝ բացակայող 

կերպարի դերը ներկայացրել ենք նախադասության կառույցի մոդելով։ Հաշվի ենք 

առել նախադասության մանուկաբեղյանական (բայակենտրոն) մոդելը։ Վերջինս 

կառույցի կենտրոնում դնում է բայ-ստորոգյալը, իսկ մյուս անդամները 

ստորադասվում են նրան23։  

Գ․  Խանջյանի «Լուր չկա», «Ենոքի աչքը» վեպերը, «Սպանել Փրկչին» վիպակը, 

«Դռներ, աստիճաններ, դռներ» պատմվածքը կառուցված են բացակայող կերպարի 

ամենակենտրոնության մոդելով։ Այսինքն՝ բացակայող կերպարը գեղարվեստական 

կառույցի կենտրոնն է, ունի կապակցելիական ամենամեծ արժեքը։ Այս երկերում 

բացակայող կերպարները (Արշո, Ջիվան, Փրկիչ, Մանվել) համապատասանում են 

բայակենտրոն նախադասության գլխավոր անդամին՝ բայ-ստորոգյալին։ Երկերի 

գլխավոր կերպարները (Սուրեն, [Ենոք, Գոռ, Գրոֆո], Չունակ, գլխավոր հերոս), 

որոնք ակտիվ գործող սուբյեկտներ են, համապատասխանում են ենթակային։ 

Նրանց տարբեր առիթներով առնչվող մյուս կերպարները համապատասխանում են 

ուղիղ կամ անուղղակի խնդիրներին։ Իսկ ստեղծագործության մեջ տեղ գտած 

տարբեր պատկեր-գործողությունները, որոնք բնութագրական կամ 

մասնավորեցման արժեք ունեն այս կամ այն կերպարի համար, 

համապատասխանում են որոշչային կամ բացահայտչային գործառույթին։  

Երկրորդ ենթագլուխը վերնագրված է «Պատկեր-ազդանշանների կառուցման 

սկզբունքները Գ․  Խանջյանի վեպերում»։ Այստեղ լեզվական ազդանշանի 

համաբանությամբ գրական տեքստում առանձնացրել ենք ազդանշանների տարբեր 

ենթատեսակներ, որոնք կարևոր նշանակություն ունեն տեքստակառուցման 

գործում։ Հաշվի ենք առել լեզվաբաններ Ֆ․  դը Սոսյուրի24, Կ․  Բյուլերի25, Ս․  

Գյուլբուդաղյանի26, ինպես նաև գրականագետ Արամ Գրիգորյանի27 տեսակետները։ 

                                                           
20 Dunne W., Character, Scene, and Story, Chicago and London, The University of Chicago Press, 2017, 

p. 30. 
21Леви_Строс К., Структурная антропология, Москва, Изд-во ЭКСМО-Пресс, 2001․ , с․  222-223․  
22Греймас А., Размышление об актантных моделях, см. Французская семиотика: От 

структурализма к постструктурализму,  Москва, ИГ Прогресс, 2000, с. 154-163․  
23Աբեղյան Մ․ , Երկեր, հ․  Զ, Երևան, ՀՍՍՀ ԳԱ հրատ․ , 1974, էջ 106, 297-298 
24 Սոսյուր Ֆ., Ընդհանուր լեզվաբանության դասընթաց, Երևան, «Սարգիս 

Խաչենց»․ ՓՐԻՆԹԻՆՖՈ, Էջ 106։ 
25Ջահուկյան Գ., Լեզվաբանության պատմություն, Հատոր II, Երևան, Երևանի համալսարանի 

հրատարակչություն,  1962, Էջ 327։ 
26Գյուլբուդաղյան Ս., Ժամանակակից հայերենի շարահյուսություն (պարզ նախադասություն), 

Երևան, Երևանի համալսարանի հրատարակչություն,  1988, Էջ 16։ 

Այս ամենի հանրագումարի արդյունքում պատկեր-ազդանշաններ ենք համարել 

գրական տեքստի այն կառուցվածքային միավորները (պատկեր-գործողություն, 

պատկեր-առարկա, պատկեր-փոխաբերություն և այլն), որոնք ուղղված են 

անցյալում կատարված կամ ապագայում կատարվելիք ինչ-ինչ գործողությունների և 

հանգամանքների, ուղղորդում են դեպի կատարվածը և կատարելին կամ 

նպատակային կերպով շեղում են վերջիններից։ Ժամանակային ուղղվածության 

սկզբունքով դասակարգելիս կարելի է առանձնացնել ազդանշան-

բացահայտումների և ազդանշան-կանխագրումների ենթախմբերը։ Ազդանշան-

բացահայտումներն ուղղված են անցյալում կատարված գործողություններին, 

իրադարձություններին կամ հանրությանը հայտնի որոշակի փաստերին, 

ակնարկում են արդեն տեղի ունեցածը կամ հայտնին, որին գեղարվեստական 

տարածություններում հաղորդվել է անհայտության էֆեկտ։ Ազդանշան-

կանխագրումներն ուղղված են ապագային, կանխագուշակում-ակնարկում են 

կատարվելիքը։ Ըստ ճշմարտացիության չափանիշի դասակարգելիս ստանում ենք 

իրական և «կեղծ» ազդանշանների ենթախմբերը։ Իրական ազդանշանները 

ճշմարտացիորեն են ակնարկում կատարվածը և կատարելին, իսկ «կեղծ» 

ազդանշանները միտումնավոր շեղում են իրականությունից։ Նրանց 

գործառութային կողմը գեղարվեստական տարածություններում անսպասելիության 

էֆեկտ ապահովելն է։ Ըստ գեղարվեստական պատկերի տեսակի դասակարգելիս 

պայմանականորեն առանձնացնում ենք խոսք-ազդանշանը, գործողություն 

(արարք)-ազդանշանը, երազ-ազդանշանը, զուգահեռականություն-ազդանշանը, 

համեմատություն-ազդանշանը և այլն։  

Գ․  Խանջյանի «Հիվանդանոց» վեպը հմտորեն կառուցված ազդանշանների 

բազմաբարդ կապակցությունների համակարգ է։ Գերիշխում են ազդանշան-

կանխագրումները։ Կառույցի վերին մակարդակում փոխաբերություն-

ազդանշաններն ու համեմատություն-ազդանշաններն են, ստորին մակարդակում՝ 

գործողություն-ազդանշանները։ Սրանց տարբեր փոխկապակցումներով, 

իրադարձությունների միտումնավոր խճողումներով և պարզեցումներով, 

պատկերների աստիճանական ուժգնացումներով Գ․  Խանջյանը ողջ վեպում 

ակնարկել է վերջնադրվագում կատարվելիքը՝ Գրիգորի ինքնասպանությունը։ 

«Ենոքի աչքը» վեպում գերիշխում են ազդանշան-բացահայտումները: Ողջ 

վեպի ընթացքում ազդանշանների չափաբաժինների աստիճանական ուժգնացմամբ 

ակնարկվում է Ջիվանի մահվան իրողությունը, որ անցյալում կատարված փաստ է։ 

Հեղինակը հաջողությամբ համատեղել է իրական և «կեղծ» ազդանշանները։ 

Առաջիններն ուղղակիորեն տանում են դեպի Ջիվանի մահվան իրողություն, իսկ 

երկրորդները միտումնավոր կերպով շեղում են վերջինից։ Սրանց հաջող 

                                                                                                                                           
27Գրիգորյան Ա․ , Գեղարվեստական ստրուկտուրայի վերլուծության հարցեր// Գրական 

ստեղծագործություն. վերլուծության ուղիները և սկզբունքները, Երևան, ՀՍՍՀ ԳԱ հրատ․ , 

1983, Էջ 59։ 

համատեղումներով մինչև վերջին էջերը պահպանվում է անսպասելիության 

էֆեկտը։ 

«Ներսուդուրս» վեպի ազդանշանային կառույցների հիմքում ընկած է գլխավոր 

հերոսի ներսային ու դրսային դաշտերի՝ միմյանց անհաղորդ լինելու հնարը․ հերոսը 

ներսային դաշտում չի հիշում «դրսային» արարքները, դրսայինում էլ չի հիշում 

«ներսայինները»։ Դրա հետևանքով որոշ նշանակյալներ ուղղակիորեն չեն 

հիշատակվում, բայց ազդանշվում են երկուստեք։ Հեղինակը համատեղում է 

ազդանշան-կանխագրումները և ազդանշան-բացահայտումները։ Առաջիններն 

անցյալի դիրքերից կանխագրում են կատարվելիքը, երկրորդները՝ ապագայի 

դիրքերից ակնարկում կատարվածը։ Կատարվելիք-կատարվածը չի հիշատակվում, 

բայց հասկացվում է ազդանշանների երկու տեսակների համատեղման արդյունքում։ 

Երրորդ ենթագլխում(«Հայեցակետի կենտրոնացման եղանակները»),oգտվելով 

Ժերար Ժենետի28 և Լևոն-Զավեն Սյուրմելյանի29 տեսական դիտարկումներից, քննել 

ենք Գ․  Խանջյանի արձակ երկերի պատումի մեթոդները։ Գերիշխում են մեկ 

կերպարի տեսանկյան և սրան սկզբունքորեն շատ մոտ կանգնած «ես-ը հերոսի» 

մեթոդները։ Եթե ամենագետ պատմողը կարող է հեշտությամբ հաղթահարել 

տարածական և ժամանակային խոչընդոտները, իմանալ և ներկայացնել բոլոր 

կերպարների ապրումները, մտքերը, ապա մեկ կերպարի տեսանկյունից պատմող 

հեղինակը գիտի և ասում է միայն այնքան, որքան գիտի այդ կերպարը։ Ընդհանուր 

առմամբ այս մեթոդներով են գրված «Հիվանդանոց», «Նստիր Ա գնացքը», «Լուր չկա», 

«Տուր ձեռքդ, պստլո», «Ներսուդուրս», «Համավարակ» վեպերը, «Ստվերներ 

խամաճիկների փողոցում», «Սպանել Փրկչին», «Հիստերիաներ», «Խրամատային 

գրառումներ», «Մարդկանց տուն ուղարկիր» վիպակները, պատմվածքների 

գերակշիռ մասը։ Լայն առումով այս բնույթի երկերում առկա են մեկ ընդգրկուն 

տեսանկյուն, միայն մեկ կերպարի ներաշխարհի համապարփակ լուսաբանում, այդ 

նույն կերպարի մշտական ներկայություն և մյուս կերպարների ներաշխարհում 

կատարվողի մասին՝  ենթադրաբար բերվող դիտարկումներ։ Պատումի այս մեթոդն 

ապահովում է գործողությունների միասնական գիծ, իսկ իրադարձային շղթայի 

անտեսանելի մասերն ապահովվում են մեթոդի «զարտուղի» հնարավորությունների 

օգնությամբ («կերպարը՝ ականատես», «կերպարը՝ ունկդիր»)։ Առանձին երկերում 

առկա են մասնակի շեղումներ մեկ կերպարի տեսանկյունից։ Դրանք ապահովում են 

հեղինակի օբյեկտիվ հայացքի մասնակի ներթափանցում։ Որոշ պատմվածքներում 

Գ․  Խանջյանը կիրառել է արտաքին կամ դրամատիկական տեսանկյան մեթոդը, որ 

ամբողջությամբ կենտրոնացած է արտաքին իրադարձությունների վրա։ Գրողն 

ամենագետ է միայն «դրսային» իրադարձությունների դաշտում։ Կերպարների 

ներաշխարհը չի լուսաբանվում, և տարածություն չի մնում մտքերի, խոհերի ու 

                                                           
28Женетт Ж., Фигуры, В 2-х томах, Том 1-2, Москва,  Изд.-во им. Сабашниковых, 1998, с․  204-

205։ 
29Սյուրմելյան Լ․ -Զ․ , Արձակի տեխնիկա. չափ և խենթություն, Երևան, «Գիտություն», 2008, Էջ 

81-82, 93-114։ 

ներհայեցումների համար։ Դրա օրինակներից են «Ճեպընթացը խավարի մեջ» և 

«Չուկչաստան» պատմվածքները։ Այս երկերում առկա է մաքուր գործողություն՝ 

առանց խոհային ընդմիջումների։ Դրամատիկականացված է ցանկացած 

միտք։«Ենոքի աչքը» վեպը պատումի մեթոդների տեսանկյունից ամենաբազմազանն 

է։ Այստեղ առկա են և՛ բազմաթիվ կերպարների տեսանկյան մեթոդի 

արտահայտություններ, և՛ արտաքին կամ դրամատիկական տեսանկյուն, և՛ 

մասնակի ամենագետություն։  

Չորրոդ ենթագլուխը վերնագրված է «Տեքստը տեքստում»։ Այս կառուցը 

ներկայացնում է նոր պայմանականության ներբերում արդեն իսկ առկա 

պայմանականության (=գեղարվեստական երկի տիրույթ) մեջ։ Օգտվելով Յուրի 

Լոտմանի30 և Սլավի-Ավիկ Հարությունյանի31 տեսական դիտարկումներից՝ Գ․  

Խանջյանի երկերի միջտեքստայնության դրսևորումներում առանձնացրել ենք 

համասեռ և տարասեռ կառույցներ։ Համասեռ են այն կառույցները, որոնք 

ներկայացնում են արվեստի նույն տեսակին պատկանող տեքստերի 

համակցություն։ Այդպիսին է, օրինակ, «բեմ բեմի մեջ» կառույցը, որ կիրառված է Գ․  

Խանջյանի «Թատրոն 301» պիեսում։ «Մեծ» բեմում, որ ներկայացնում է 

հեթանոսական միջավայր, բացվում է  «փոքրը», որտեղ ներկայացվում են դրվագներ 

ավետարանական պատումից։ Պիեսի ողջ ընթացքում ներկայացվում են տարակերպ 

բախումներ «մեծ»  և «փոքր» բեմերի, խաղի և իրականության միջև։ Երբեմն 

իրականությունը դրսևորվում է խաղային հանդերձով, իսկ խաղը՝ նույնարժեքվում 

իրականությանը։ Բախման ավարտափուլը՝ հանգուցալուծումը, նշանավորում է 

երկու բեմերի նույնացումը, խաղի համարժեքումն իրականությանը։  

Անհամասեռ համակցությունների օրինակներ են «բեմը վեպում»-ը, «նկարը 

վեպում»-ը «կինոֆիլմը վեպում»-ը, «երաժշտությունը վեպում»-ը։ 

Ներդիր բեմի և նկարի հետաքրքիր օրինակներ կան «Հիվանդանոցում»։ Խոսքը 

վեպում բերվող «Կատարսիս» ներկայացման և Հիվանդանոցի նկարչի «Հովվապետը» 

կտավի մասին է։ Գ․  Խանջյանն այս ներդիրների օգնությամբ ներկայացրել է 

«Հիվանդանոցի» կեղծված իրականությունը, բայց միաժամանակ տվել է նաև 

իրական նկարագիրը։ Կեղծիքը կրում է ճշմարտության չափաբաժին, որ 

աստիճանաբար բացվում է ներդիր նկարի և բեմի «սյուժեների» զարգացման 

արդյունքում։ Վեպի տարբեր հատվածներում նկարը և բեմը ներթափանցում են 

միմյանց մեջ՝ առավել ընդգծելով գործառութային նույնարժեքությունը։ Այդպիսի մի 

օրինակ առկա է նաև «Տուր ձեռքդ, պստլո» վեպում։ Այդտեղ ներդրային 

կարգավիճակում գտնվող Է․  Մունկի «Ճիչ» կտավը և Ֆ․  Կաֆկայի 

«Դատավարություն» վեպն են ձուլվում՝ դարձյալ ընդգծելով գաղափարական 

նույնանշանակությունը։ «Նստիր Ա գնացքը» վեպում ամենածավալուն բեմական 

ներդիրն էպոս-ներկայացումն է, որ նպաստում է գնացքի փոխաբերական 

                                                           
30Лотман Ю.., Семиосфера, Санкт_Петербург, «Искусство—СПБ», 2000, с. 66-71․  
31Հարությունյան Ս․ -Ա․ , Արվեստի նշանագիտական սահմանները, Երևան, ՎՄՎ-Պրինտ, 

2017, Էջ 402, 433, 457։ 

նշանակության ընկալմանը։ «Լուր չկա» վեպի գլխավոր այլարվեստային ներդիրը 

Սուրենի ինքնանկարն է, որ ենթարկվում է ներքին զարգացման ու տեղաշարժի։ Այն 

կարևոր է Սուրեն-Դանդ Արշո հարաբերությունների բացահայտման տեսանկյունից, 

քանի որ ներկայացնում է Սուրենի «անտեսանելի» ես-ը, որ համարժեք է Արշոյին։ 

«Կինոֆիլմը վեպում» կառույցի շրջանակներում ամփոփված են այն դեպքերը, երբ 

վեպի ընթացքում կերպարներից մեկը դիտում է խաղարկային կամ վավերագրական 

ինչ-որ ֆիլմ, փաստագրական հաղրոդումներ, տարբեր տեսանյութեր, և դրանք 

դրսևորվում են իբրև հստակ ընդգծված  ներդիրներ։ «Հիվանդանոց» վեպի առաջին 

տետրում առկա են ներդրային արժեք ունեցող երեք ֆիլմեր, որոնք յուրովի 

կոդավորում են վեպի ողջ մթնոլորտը։ «Լուր չկա» վեպում ներդրային արժեք ունեն 

առյուծների պրայդի մասին պատմող ֆիլմը և հոգևորականի քարոզը, որ կարելի է 

դիտարկել իբրև «ներդիր ներդիրի մեջ»։ Այս ներդիր ֆիլմերը յուրովի արտահայտում 

են նախկին հիպիներ Սուրենի և Սառայի անցյալն ու ներկան։ Առյուծի նախկին 

հզորությունն ու ներկա թուլությունն ուղիղ իմաստով հարաբերվում են Սուրենի և 

Սառայի հիպիական տարիներին և ներկայիս ծերացմանը։ Իսկ հոգևորականի 

քարոզն արտահայտում է Սառայի ներսում երբեմն բարձրացող մեղքի զգացումը։ 

«Ենոքի աչքը» վեպում հիշատակվող մարզական հաղորդումների ներդրային 

արժեքը պարզվում է Ենոքի խոսքում։ Ներդիր ֆիլմն ստանում է Ենոքի և 

ընդհանրապես ցանկացած մարդու ու ողջ մարդկության անդարձ հեռացած անցյալն 

արտահայտող նշանակություն։ «Երաժշտությունը վեպում» կառույցը հիմնականում 

դրսևորվում է կերպարներից մեկի՝ երաժշտություն լսելու տեսարաններում։ Դրանք 

երբեմն ուղեկցվում են հեղինակային մեկնաբանություններով, որոնք պարզ են 

դարձնում ներբերված երաժշտության ներդրային արժեքը։ «Ենոքի աչքը», «Տուր 

ձեռքդ, պստլո», «Ներսուդուրս» վեպերում ռոքը և ջազը դառնում են 

ներսուդուրսային հակադրությունը ներկայացնող արտահայտչամիջոցներ։ Ջազը 

մղում է ներհայեցումների՝ դառնալով ներսի արտահայտիչը, իսկ ռոքն իր 

տարերային աղմուկով վերացնում է բոլոր ներսուզումները, մարդուն հանում է 

ներսային թմբիրից՝ դառնալով դրսի արտահայտիչը։  

 

ԵԶՐԱԿԱՑՈՒԹՅՈՒՆՆԵՐ 

 

1. Ամփոփելով Գ․  Խանջյանի էքզիստենցիալ սևեռումների ընթացքը՝ 

հանգում ենք մի կայուն շղթայի, որ կարելի է բանաձևացնել հետևյալ կերպ՝ փակ 

համակարգ և անազատ,երկատված անհատ- սահմանային իրավիճակներ-

համահարթեցում և ընդվզում, ազատության ձգտում-ընդվզման անհուսություն-

կյանքին ուղղված դրական և բացասական հայացքներ, բացասականի գերիշխում-

վերջնական օտարում, անդունդ-մահ- Բարձրյալի գոյության կամ չգոյության հարց։ 

Գ․  Խանջյանը մարդկային կեցությունը պատկերացնում է փակ համակարգի ձևով, 

որի ներսում անհատը կաշկանդված է ծննդյան օրից։ Փակ համակարգն ստիպում է, 

որ մարդն իրեն զգա կյանք-մահ մշտական սահմանում։ Դա պայմանավորում է 

կեցության ուրույն ռիթմ, ամենայն հիվանդագինը գալիս է առաջին պլան, սրվում են 

մարդու բնազդները։ Իրավիճակն ստիպում է պայքարել ազատության համար և 

երբեմն ընդվզել, բայց ընդվզումը չի տալիս որոշակի արդյունք, չի փոխում 

համակարգը։ Այն ի վերջո վերածվում է հնազանդության, որն էլ հասցնում է 

վերջնական օտարման ու մահվան։ Իրավիճակն ստիպում է նաև որոնել կյանքի 

տարաբնույթ, հակադրական մեկնաբանություններ, որոնք կենտրոնանում են հույսի 

ու հուսահատության, բարոյական արժեհամակարգերի ու աշխարհիկ կենսակերպի 

հակադրությունների շուրջ։ Գերիշխում է կաֆկայական փակությունը, թեպետ 

երբեմն սարոյանական «երակը» հույսի որոշակի նշույլներ է բերում։  

2. Գ․  Խանջյանի գրականությունը, լինելով խորապես 

էքզիստենցիալիստական և «կենսագրական», նաև երկրում ծավալվող սոցիալ-

քաղաքական իրադարձությունների անմիջական արձագանքն է, որքան էլ երբեմն 

մեկնաբանվի գլոբալիստական աշխարհայեցողության դիրքերից։ Նրա 

ստեղծագործությունը կենտրոնական դեր ունի ժամանակակից հայ գրականության 

համաբնագրում։ Այն ուղղակի կամ անուղղակի կերպով արձագանքում է երկրում 

տեղի ունեցող կարևոր իրադարձություններին։ Գ․  Խանջյանի երկերում  տարբեր 

ծավալներով դրսևորվել են 1988-ի ավերիչ երկրաշարժի, Խորհրդային Միության 

փլուզման, Արցախյան առաջին պատերազմի, անկախության առաջին տարիների 

անորոշ դրության, Թավշյա հեղափոխության, Քովիդ-19-ի և 44-օրյա պատերազմի 

թեմաները։ Սա ստեղծում է զուգահեռների լայն դաշտ ժամանակակից այլ 

հեղինակների ստեղծագործությունների հետ։ Միևնույն իրականության մեջ ապրող 

ստեղծագործողները կերտում են ձևակառուցվածքային մակարդակում միմյանցից 

նկատելիորեն տարբերվող, բայց թեմատիկ լուրջ ընդհանրություններ ունեցող 

երկեր։  

3. Հեղինակը հաճախ է կիրառում բացակայող կերպարի պայմանաձևը։ Նրա 

որոշ երկերում իրադարձությունների շղթան հյուսվում է տեսանելիության դաշտում 

չդրսևորվող կերպարի շուրջ։ Ստացվում է այնպես, որ բացակայող (արտաբեմական) 

կերպարը դառնում է տեքստի կառուցվածքային կենտրոնը։ Այս 

ստեղծագործությունների կառուցվածքը կարելի է ներկայացնել բայակենտրոն 

նախադասության մոդելով։  

4. Գ․  Խանջյանի տեքստակառուցման զինանոցում մեծ տեղ են զբաղեցնում 

պատկեր-ազդանշանները։ Սրանք տեքստի այն միավորներն են, որ առանց ուղղակի 

հիշատակման ակնարկում են ապագայում կատարվելիքը և անցյալում 

կատարվածը։ Ազդանշանները Գ․  Խանջյանի վեպերում կիրառված են բավականին 

վարպետորեն։   

5. Հեղինակի և գլխավոր կերպարի բովանդակային ընդհանրությունը երբեմն 

պայմանավորում է նաև նրանց տեխնիկական ձուլում։ Հեղինակը տեխնիկապես 

նույնանում է կերպարին և իրականությունը ներկայացնում վերջինիս աչքերով։ Սա 

է պատճառներից մեկը, որ Գ․  Խանջյանի արձակ ստեղծագործություններում 

գերակշռում է մեկ կերպարի տեսանկյան մեթոդը (ֆիքսված ներքին կենտրոնացում)։ 

Այն ապահովում է սյուժեի միասնական, չընդհատվող գիծ։ Վերջինս 

պայմանավորում է նաև չլուսաբանված տարածություններ, քիչ երևացող կամ 



24 

 

ընդհանրապես չերևացող կերպարներ, որոնք ստեղծում են անհրաժեշտ լարում և 

ապահովում անսպասելիության էֆեկտը։ Գ․  Խանջյանը երբեմն կիրառել է նաև 

պատումի այս եղանակին սկզբունքորեն շատ մոտ կանգնած «ես-ը հերոս»-ի մեթոդը 

(պատմում է գլխավոր կերպարը)։ Նրա արձակ երկերում  հանդիպում են նաև 

արտաքին կամ դրամատիկական տեսանկյան, բազմաթիվ կերպարների տեսանկյան 

և մասնակի ամենագետության մեթոդները։ 

6. Ե՛վ արձակ, և՛ դրամատիկական ստեղծագործություններում Գ․  Խանջյանը 

շատ է կիրառել «տեքստը տեքստում» կառույցը։ Դրամատուրգիայում հեղինակն 

օգտվել է «բեմ բեմի մեջ» և «էկրանը բեմում» կառույցներից։ Խիստ 

պայմանականորեն արձակի միջտեքստային կառույցներ կարելի է համարել նաև 

«բեմը վեպում»-ը, «նկարը վեպում»-ը, «երաժշտությունը վեպում»-ը, «կինոֆիլմը 

վեպում»-ը։ Սրանց օգնությամբ հեղինակը կերտել է առնվազն երկմակարդակ 

կառույցներ, ստեղծել մետատեքստի և ներդիր տեքստի հետաքրքիր 

հարաբերություններ։ Ներդիր բեմը, էկրանը, երաժշտությունը և կինոֆիլմը այլ 

արվեստի արտահայտչամիջոցներով կոդավորում են մետատեքստում ասվածը կամ 

պայմանավորում են յուրատեսակ բախում մետատեքստային գործողությունների 

հետ։  

Ատենախոսության հիմնադրույթներն արտացոլված են հետևյալ 

հրապարակումներում․  

 

1. Բացակայող կերպարը՝ իբրև վեպի կառուցվածքային տարրերի 

կապակցելիության կենտրոն (Գ․  Խանջյանի «Լուր չկա» վեպի օրինակով), 

«Հայագիտական հանդես» 1(50), Երևան, 2021, էջ 123-138։ 

2. Ներսի և դրսի տարածական հարաբերությունները՝ որպես կերպարաստեղծ 

գործոններ Գ․  Խանջյանի «Ենոքի աչքը» և «Ներսուդուրս» վեպերում, 

«Հայագիտական հանդես», 2(51), Երևան, 2021, էջ 119-131: 

3. «Բաց» և «փակ» տարածական համակարգերի բախումը Գ․  Խանջյանի 

«Մութ պատուհան» պատմվածքում և «Հիվանդանոց» վեպում, «Հայագիտական 

հանդես» 1 (55), Երևան, 2022, էջ 82-97։ 

4. Բուն իրականության և «կեղծ» իրականության բախումը Գ․  Խանջյանի 

«Քեզնից պրծում չկա» պիեսում, «Արվեստագիտական հանդես» 1 (7), Երևան, 2022, 

էջ 265-277։ 

5. Մեկ կերպարի տեսանկյունը Գ․  Խանջյանի  «Սպանել Փրկչին» վիպակում, 

«Գիտական տեղեկագիր», N 1 (43), Երևան, 2022, էջ 181-191։ 

6. «Տեքստը տեքստում» կառույցի դրսևորումները Գ․  Խանջյանի 

դրամատուրգիայում․  «բեմ բեմի մեջ», «էկրանը բեմում», «Հանդես»-24, Երևան, 

2023, էջ 63-77։ 

7. Գ․  Խանջյանի «Կամրջին՝ տարիներ անց» պիեսը՝ կենսագրական և սոցիալ-

քաղաքական հանգամանքների լույսով // «Հայագիտական հանդես», N 4 (63), 

Երևան, 2023, էջ 111-122։ 

МАНУЧАРЯН КАРЕН МАРАТОВИЧ 

 

ТЕМАТИЧЕСКИЕ И СТРУКТУРНЫЕ ОСОБЕННОСТИ ТВОРЧЕСТВА ГУРГЕНА 

ХАНДЖЯНА 

 

Автореферат диссертации на соискание ученой степени кандидата 

филологических наук по специальности 10. 01.02 «Армянская литература новейшего 

времени». 

 

Защита диссертации состоится 21 ноября 2025 года в 12:30 на заседании 

специализированного совета 003 – Литературоведение при Институте литературы 

имени М. Абегяна НАН РА 

 

РЕЗЮМЕ 

 

Диссертация посвящена творчеству одного из самобытных представителей 

современной армянской прозы и драматургии – Гургена Ханджяна. 

С начала 1990-х годов отдельные произведения писателя неоднократно 

становились объектом литературоведческого анализа. Тем не менее, несмотря на 

значительное количество исследований и критических откликов, до настоящего 

времени отсутствуют работы, в которых комплексно рассматривался бы процесс 

формирования и развития творческого пути Гургена Ханджяна с учетом его связей с 

современной литературной жизнью.. 

Настоящая работа является попыткой объективного осмысления и оценки 

творчества Г. Ханджяна. 

Объектом исследования является художественное наследие Гургена Ханджяна. 

Цель диссертации заключается в выявлении и анализе тематических и 

структурных особенностей в произведениях Г. Ханджяна. 

Для достижения поставленной цели сформулированы следующие задачи: 

1. интерпретировать творчество Г. Ханджяна в контексте экзистенциалистского 

направления, уделив особое внимание ключевым биографическим эпизодам из жизни 

писателя; 

2. рассмотреть произведения Г. Ханджяна на фоне социально-политических 

процессов в стране, кратко сопоставив их с произведениями других современных 

армянских авторов; 

3. выявить и проанализировать структурно-композиционные особенности 

произведений Г. Ханджяна. 

Актуальность диссертации определяется возрастающим интересом к творчеству 

Гургена Ханджяна. Современная армянская литературоведческая мысль нуждается в 

комплексных исследованиях, посвященных этому автору, поскольку изучение его 

произведений одновременно способствует обобщению доминирующих направлений и 

тенденций современной армянской литературы. 

Научная новизна работы заключается во всестороннем исследовании творчества 

Г. Ханджяна. Впервые сопоставляются критерии экзистенциализма в его 

произведениях с событиями из жизни автора. Кроме того, в работе рассматривается 

ход развития современной армянской прозы через призму текстов Г. Ханджяна и 

проводится детальный анализ их структурно-композиционных особенностей. 

Структура диссертации включает Введение, три главы, Заключение и Список 

использованной литературы.  

Во Введении представлены степень разработанности темы, объект и предмет 

исследования, актуальность, научная новизна, цель и задачи работы, методы 

исследования, теоретическое и практическое значение, а также структура 

диссертации. 

Первая глава – «Творчество Гургена Ханджяна во взаимосвязи экзистенциализма 

и биографических реалий» – включает четыре подглавы. 

В первой подглаве – «Два уровня подражания в искусстве» – рассматривается 

позиция Манука Абегяна, который утверждал, что литературное произведение 

является результатом двойной, двухуровневой имитации. Писатель подражает как 

природе (окружающей действительности и жизни), так и предшествующим авторам 

(литературные влияния). Эти идеи применяются к творчеству Г. Ханджяна, где 

влияние европейских экзистенциалистов (второй уровень подражания) определяется 

окружающей реальностью и биографическими, психологическими особенностями 

автора (первый уровень подражания). 

Во второй подглаве – «Характерные черты экзистенциализма» – кратко 

излагаются атеистические и христианские течения экзистенциализма. 

В третьей подглаве – «Биографические сигналы как основание 

экзистенциальных признаков» – раскрывается значение биографического метода и 

показывается, как косвенные упоминания отдельных эпизодов жизни автора 

помогают интерпретировать его произведения. 

В четвертой подглаве – «Экзистенциальные признаки в произведениях Г. 

Ханджяна» – анализируются замкнутость, раздвоение личности, лиминальные 

ситуации, надежда и отчаяние, стремление к свободе, протест и конформизм, а также 

вопросы существования Всевышнего, отчуждение, смерть, внутренний и внешний 

миры, динамика и статика, представленные в литературном творчестве писателя. 

Вторая глава – «Творчество Гургена Ханджяна в контексте социально-

политических событий: Гурген Ханджян и современная армянская проза» – включает 

две подглавы. 

В первой подглаве – «Неоднозначное отношение критики» – анализируются 

дебаты, развернутые вокруг творчества Г. Ханджяна. 

Во второй подглаве – «Литературные отклики на ключевые события социально-

политической жизни Армении в годы независимости» – основное внимание уделено 

произведениям Г. Ханджяна, при этом рассматриваются также другие значимые 

тексты современной армянской прозы, отражающие важнейшие события данного 

исторического периода. 

Третья глава – «Структурно-композиционные вопросы» – состоит из четырех 

подглав.  

В первой подглаве – «Структурная роль отсутствующего персонажа» – 

рассматриваются произведения Г. Ханджяна, в которых отсутствующий персонаж 

формирует развитие сюжета. 

Во второй подглаве – «Принципы построения образов-сигналов в романах Г. 

Ханджяна» – анализируются элементы текста, которые предвосхищают будущие 

события (сигналы-прогнозы) или указывают на уже произошедшие события (сигналы-

идентификаторы). 

В третьей подглаве – «Способы централизации концепций» – изучаются методы 

организации нарративных текстов в прозе Г. Ханджяна. 

В четвертой подглаве – «Текст в тексте» – анализируются проявления 

интертекстуальности в прозе и драматургии автора. 

В разделе Заключение обобщаются результаты исследования. 

KAREN MARAT MANUCHARYAN 

 

THEMATIC AND STRUCTURAL FEATURES OF GURGEN KHANJYAN'S OEUVRE 

 

A synopsis of the thesis submitted for the degree of Candidate of Philological Sciences 

in the specialization: 10.01.02 – Modern Armenian Literature 

 

The defense of the thesis will take place on November 21, 2025, at 12:30 PM, at the 

session of the Specialized Council 003 in Literary Studies of the Higher Education and 

Science Committee, operating at the M. Abeghyan Institute of Literature of the National 

Academy of Sciences of the Republic of Armenia. 

 

SUMMARY 

 

This thesis is devoted to the oeuvre of Gurgen Khanjyan, one of the most distinctive 

representatives of contemporary Armenian prose and drama. Since the 1990s, numerous 

literary scholars have examined his various works. However, despite this considerable 

critical reception, no single scholarly work to date has offered a comprehensive 

presentation of the entire formation and evolution of the Khanjyan phenomenon or his 

multifaceted relationship with the contemporary literary sphere. This study is an attempt to 

provide an objective scholarly assessment of Gurgen Khanjyan's oeuvre. 

The object of this study is the literary and artistic legacy of G. Khanjyan. 

The aim of the thesis is to investigate the thematic and structural features of G. 

Khanjyan's literature. To achieve this aim, the following objectives have been set forth: 

1. To synthesize the primary tenets of existentialism and to interpret G. Khanjyan's 

oeuvre within this framework, giving necessary consideration to pivotal episodes in the 

author's biography. 

2. To situate G. Khanjyan's literature within the chain of the nation's socio-political 

events, drawing concise parallels with the works of other authors in contemporary 

Armenian literature. 

3. To present the structuralist particularities of G. Khanjyan's works. 

The relevance of this thesis is underscored by the ever-increasing interest in G. 

Khanjyan's work. Contemporary Armenian literary scholarship requires comprehensive 

studies dedicated to this author, as an examination of G. Khanjyan's literature also entails a 

synthesis of the dominant trends and tendencies in modern Armenian prose.  

The scientific novelty of this research lies in the fact that it is the first attempt to 

juxtapose the manifestations of existentialism in G. Khanjyan's work with biographical 

circumstances, to view the trajectory of contemporary Armenian prose through the prism 

of his oeuvre, and to subject his works to an in-depth structuralist analysis. 

The thesis consists of an introduction, three chapters, a conclusion, and a list of 

references. The introduction outlines the topic's development, the research object and 

subject, its relevance, scientific novelty, aims and objectives, methods, theoretical and 

practical significance, and structure. 

The first chapter is titled "Gurgen Khanjyan's Work within the Chains of 

Existentialism and Biographical Realities." This chapter comprises four sub-chapters. The 

first sub-chapter ("The Two Levels of Mimesis in Art") presents Manuk Abeghyan's view 

that a literary work is the result of a dual-natured and two-tiered mimesis. The writer 

imitates both nature (the reality surrounding them, life) and previous creators (literary 

influences). We have localized these understandings within G. Khanjyan's work, 

demonstrating that the influences derived from European existentialists (the second level of 

mimesis) are conditioned by the reality surrounding him and by his biographical and 

psychological peculiarities (the first level of mimesis). 

In the second sub-chapter ("Characteristic Features of Existentialism"), we briefly 

present the atheistic and Christian currents of existentialism. 

The third sub-chapter ("Biographical Impulses as Foundations of Existential Signs") 

details the importance of the biographical method and substantiates the significance of 

transient mentions of certain episodes from the author's biography within this work. 

In the fourth sub-chapter ("Existential Signs in G. Khanjyan's Works"), we examine 

the manifestations of confinement, individual dichotomies, liminal situations, hope and 

despair, leveling, the aspiration for freedom, rebellion and conformity, the question of the 

Almighty's existence, alienation, death, inside and outside, process and stasis, within the 

context of G. Khanjyan's oeuvre. 

The second chapter is titled "Gurgen Khanjyan's Work in the Chain of Socio-Political 

Events: Gurgen Khanjyan and Contemporary Armenian Prose." This chapter consists of two 

sub-chapters. The first sub-chapter ("The Ambivalent Attitude of Criticism") examines the 

debates surrounding G. Khanjyan's literature. The second sub-chapter is titled "Literary 

Responses to the Fateful Events of Armenian Socio-Political Life in the Years of 

Independence." Placing G. Khanjyan's work at the center, we also refer to other highly 

valuable works of contemporary Armenian prose that reflect the pivotal events of this 

historical period. 

The third chapter is titled "Structural Issues." It comprises four sub-chapters. In the 

first sub-chapter ("The Structural Role of the Absent Character"), we analyze G. Khanjyan's 

works in which the absent character serves as the structural center, and the chain of events 

is woven around them. 

In the second sub-chapter ("Principles of Constructing Image-Signals in G. Khanjyan's 

Novels"), we examine the structural significance of units within the literary text that, by 

analogy with linguistic signals, prefigure future events (signal-prefigurations) or allude to 

past occurrences (signal-revelations). 

The third sub-chapter ("Methods of Focusing Perspective") explores the narrative 

methods employed in G. Khanjyan's prose works. 

In the fourth sub-chapter ("Text within Text"), we investigate various manifestations 

of intertextuality in G. Khanjyan's prose and plays. 

The conclusions section summarizes the research findings. 


